
GOUVÈNÈ CUOMO ANONSE GRAN OUVÈTI PWOJÈ DEVLOPMAN LOJMAN A 
ITILIZASYON MIKS POU $24.4 MILYON NAN WEST SENECA 

 
Ebenezer Square Pral Ofri 100 Apatman pou Moun Ki Gen Nesesite Sante 

Konpòtmantal yo ak Fanmi Ki Pa Touche Anpil Kòb yo 
 

Pwojè ki Sipòte pa Prè Konstwiksyon $16.5 Milyon Atravè Biwo Sante Mantal Eta 
(State Office of Mental Health) a 

 
Teknoloji Solè Ke Eta a Sipòte Ap Bay 75 Pousan Nan Itilizasyon Elektrik Batiman 

an 
 

Klike La a Pou Wè Foto Devlopman yo 
 
 
Gouvènè Andrew M. Cuomo te anonse jounen jodi a gran ouvèti Apatman Ebenezer 
Square yo ki koute $24.4 milyon dola nan West Seneca, nan Konte Erie. Devlopman a 
itilizasyon miks lan ranplase yon gwo batiman magazen degrade ki te vakan depi 
lontan, epi li ofri 25 apatman a pri abòdab ki entegre ak yon pwogram rezidansyèl 75 
kay ki lisansye ki ap desèvi moun ki gen enkyetid sante konpòtmantal yo. 
 
“Envestisman estratejik sa yo ede sipòte kèk nan Nouyòkè ki pi vilnerab nou yo nan 
asire ke yo jwenn aksè a yon kote sekirize epi ki desan ke yo kapab rele lakay yo,” se 
sa Gouvènè Cuomo te deklare. “Pwojè sa rasanble lojman ki a pri abòdab ansanm ak 
pwogram rezidansyèl sipò yo, k’ap kreye yon kominote ki reyèlman entegre ki pral 
ankouraje retablisman ak endepandans.” 
 
Administre pa Living Opportunities of DePaul, batiman an ki gen twa etaj, ki mezire 
124,000 pye kare epi ki sitiye nan 2400 Seneca Street lan, li gen ladan apatman ki gen 
yon sèl ak de chanm kay yo. An plis de ofri apatman modèn, ki byen ekipe, Ebenezer 
Square ofri lojman ki estab nan yon etablisman ki plen sèvis, ki oryante pou retablisman 
granmoun yo ki gen yon andikap sikyatrik. Lisansye pa OMH, abitan yo pral gen aksè a 
swen 24 sou 24 ak 7 jou sou 7, epi yo kapab resevwa fòmasyon aptitid lavi yo, jesyon 
medikaman, lyezon ak swen sante ak swen medikal yo, edikasyon sante, menm jan ak 
sèvis edikatif ak pwofesyonèl yo. 
 
Abitan yo tou pral gen aksè a pakin ki pa nan lari, espas salon nan chak etaj, espas 
piknik eksteryè, ak yon chanm kominotè. Manm estaf ak sekirite yo ap sou plas 24 sou 
24 chak jou. 
 
Pwojè a te konplete ak yon finansman konstwiksyon $16.5 milyon ki san to enterè ki soti 

nan Biwo Sante Mantal Eta New York lan (New York State Office of Mental Health). 
Ipotèk pèmanan pou prè konstwiksyon sa te fèt atravè $16.5 milyon nan angajman 
finansman ki san enpo ki soti nan Otorite Dòmitwa Eta New York lan (Dormitory 
Authority of the State of New York, DASNY). Biwo Sante Mantal (Office of Mental 
Health) la pral bay anviwon $1.05 milyon nan finansman pou sipòte sèvis dèt anyèl la 
sou ipotèk sa, yon lòt $1.34 milyon nan finansman anyèl pou sipòte depans sèvis ak 
operasyon yo, epi li te bay tou yon sibvansyon $436,150 Pwogram Devlopman pou 
depans inisyal yo. Renouvèlman Kay ak Kominote Eta New York (New York State 
Homes and Community Renewal, NYS HCR) yo te bay sipò adisyonèl ak yon alokasyon 
$681,698 nan Kredi Enpo Lojman Revni Fèb yo ki te jenere anviwon $6.2 milyon fon 
prive pou ede finanse depans pwojè yo. 
 
An plis, Ebenezer Square genyen pi gwo teknoloji solè pou ekonomize enèji. Yon pano 
solè 150 kilowat ke yo prevwa pral jenere 172,000 kilowat chak ane, sa ki pral evalye a 
anviwon 75 pousan nan itilizasyon elektrik batiman an. Pou konpanse montan depans 
enstalasyon pano solè a, Otorite Devlopman ak Rechèch Enèji nan Eta New York (New 
York State Energy Research and Development Authority) yo te bay $50,000 nan 
finansman atravè Inisyativ NY-Sun lan. NYSERDA te kontribiye tou ak yon $250,000 
adisyonèl atravè Pwogram Nouvèl Konstwiksyon Rezidansyèl A Ba Wotè li an (Low-
Rise Residential New Construction Program). Pwojè an te resevwa tou $184,050 dola ki 
soti nan Kredi Enpo Solè Eta New York (New York State Solar Tax Credits). 
 
Doktè Ann Sullivan, ki se Komisè Biwo Sante Mantal nan Eta New York, te 
deklare, “Ebenezer Square ap entegre avèk siksè yon pwogram rezidansyèl ki lisansye 
ak lojman ki a pri abòdab. Pwogram rezidansyèl yo tankou Ebenezer yo te montre ke yo 
ede kliyan yo jwenn retablisman dirab ak yon pi bon koneksyon ak kominote ki antoure 
yo an. Sou lidèchip Gouvènè Cuomo, Eta New York kontinye elaji opòtinite ak opsyon 
yo ki pèmèt moun ki gen andikap yo viv lavi ki totalman entegre nan kominote lakay yo.” 
 
James S. Rubin, ki se Komisè Renouvèlman Kay Ak Kominote Eta New York (New 
York State Homes and Community Renewal), te deklare, “Ebenezer Square ofri 
lojman de kalite ak sèvis ki pral anrichi lavi abitan yo ak estrikti kominote an. Founi kay 
ak sèvis sipò se yonn nan pi bon fason pou ede moun ki bezwen sipò ekstra yo reyisi 
nan kominote yo. Se poutèt sa HCR fyè pou li fè patenarya ak DePaul nan devlopman 
tankou sa yo ki anplifye jefò Gouvènè Cuomo yo pou asire ke tout Nouyòkè yo gen yon 
kote sekirize, ki a pri abòdab pou yo rele lakay yo.” 
 
Gerrard P. Bushell, ki se Prezidan ak CEO Otorite Dòmitwa nan Eta New York 
(Dormitory Authority of the State of New York), te deklare, “DASNY fyè dèske li te 
ede fasilite finansman ki fè sa posib pou kominote sa. Nan travay ansanm, nou kapab 
bay opsyon lojman ki modèn, sekirize epi ki a pri abòdab pou Nouyòkè ki nan bezwen 
yo.” 
 
John B. Rhodes, ki se Prezidan ak CEO Otorite Devlopman ak Rechèch Eta New 
York (New York State Energy Research and Development Authority), te deklare, 
“Pwojè Ebenezer Square lan pral benefisye Nouyòkè ki dezavantaje yo yon fason 
konsiderab nan ofri yo lojman ki a pri abòdab, ki pa konsome anpil enèji. Estrateji REV 
inovatif Gouvènè Cuomo an asire ke tout Nouyòkè yo gen opòtinite pou benefisye de 
enèji pwòp ak efikasite enèjetik, pandan Eta a ap fè pwogrè anvè kominote ki pi an 



sante, ki pi dirab.” 
 
Timothy M. Kennedy, ki se Senatè Eta New York, te deklare, “Pandan n’ap devwale 
Ebenezer Square ak 100 nouvo kay ke li pote yo, nou raple nou de angajman ak 
devouman DePaul pou defann opòtinite lojman ki a pri abòdab yo atravè Rejyon Lwès 
New York lan. Mwen voye remèsiman ak felisitasyon mwen bay tout moun ki te 
kolabore nan envestisman enkwayab sa, pliske mwen konnen ke batiman de kalite, ki 
asesib epi ki pa konsome anpil enèji sa pral yon atou ki byenvini pou West Seneca ak 
pou moun ki rele li lakay yo.” 
 
Michael P. Kearns, ki se Manm Asanble Eta New York, te deklare, “DePaul 
Properties Ebenezer Square Apartments te gen yon enpak majè sou kominote an 
menm anvan achèvman pwojè a. Ak demolisyon yon ansyen gwo batiman magazen ki 
te vakan pandan plizyè ane, nou kounye a ap vin temwen de yon revitalizasyon pasèl 
sa. Jodi a nou gen pwogrè sèvis ak sipò pou vwazen nou yo. An plis, DePaul ap pote 
apatman de kalite ki a pri abòdab nan West Seneca ak yon batiman k’ap itilize enèji 
renouvlab. Mwen fyè dèske mwen te gen yon ti wòl nan pwojè sa epi ap travay ansanm 
ak Ofisyèl West Seneca yo pou fè li vin tounen yon reyalite.” 
 
Sheila M. Meegan, ki se Sipèvizè Vil West Seneca, te deklare, “Pwojè sa demontre 
klèman ke lojman kapab pote yon enpak pozitif pou kominote yo tankou West Seneca. 
Ebenezer Square demontre ke balanse resous yo kapab fè nou vin pi pre pou asire 
opòtinite lojman pou sila yo ki petèt pa genyen yon kote pou yo rele lakay yo. 
Envestisman DePaul lan nan kominote nou an pral fè yon gwo enpak pou anpil moun.” 
 
Mark H. Fuller, ki se Prezidan Living Opportunities of DePaul, te deklare, “DePaul 
kontan pou li se yon patnè kominote an nan konble bezwen an opsyon lojman a pri 
abòdab ki gen bon jan kalite ak pwogramasyon sante mantal rezidansyèl yo nan West 
Seneca epi atravè Eta New York. Nou swete remèsye Gouvènè Cuomo ansanm ak Eta 
a, poutèt yo bay DePaul finansman ki te fè pwojè sa vin yon reyalite. Nou fyè anpil pou 
nou fè pati de kominote West Seneca. Ebenezer Square se yon ekzanp pwogrè ak 
patenarya an aksyon.” 
 
Ebenezer Square se yon lòt ekzanp solisyon lojman yo ke yo ap kreye an pèmanans 
pou elaji aksè a lojman ki a pri abòdab nan Eta New York. Nan Septanm, Gouvènè 
Cuomo te òdone Robert Mujica, ki se Direktè Divizyon Bidjè Eta New York (New York 
State Division of the Budget), pou ekzekite yon memorandòm konpreyansyon pou 
debloke 2 milya dola finansman pou fè pwogrese kreyasyon plis pase 100,000 inite 
lojman a pri abòdab epi pou sipò pandan senk pwochèn ane yo. Akò ke yo ekzekite an 
li kounye a devan Sena ak Asanble Eta New York yo pou aksyon. 

